
 

 

 

Sisimiuni najukkami ataatsimiititaliap ataatsimiinnera 24. august 2022 
 

Imaqarniliaq 

 

Ataatsimiinnermi oqaluuserissat: 

 

1. Oqaluuserisassat akuersissutigineqarneri 

2. Aningaasat atugassat 2022 

3. Timersortarfimmi meeqqanut atortut v/Hans Johansen 

4. Foodfestival v/Inga Olsen  

 5. Tamalaat 

 

 

Ataatsimiinneq Sisimiuni Kommunip allaffiani qinikkat ataatsimiittarfianni ingerlanneqar-poq 

nal. 16.30-imiit 17.15-ip tungaanut. 

 

Peqataasut:  

 Inga Olsen, Siulittaasup tullia 

 Hans Johansen 

 Naja Thorin 

 David-Peter Jeremiassen 

 Emil Jessen 

 Mette B. Berthelsen 

 

Peqataanngitsut: 

 René Ingemann, Siulittaasoq 

 

1. Siulittaasup tullia tikilluaqqusivoq oqaluuserisassallu akuersissutigineqarput. 

 

2. Ukioq manna aningaasat atugassat killiffiat, atorsimasat aammalu suli atorneqanngit-sut 

allatsimit ilisimatitsissutigineqarput.  

 

3. Meeqqat sapaammi ullaakkut timersortarfimmiisinneqartarnerat, S-68-ip ikinngutaannit 

angajoqqaanillu ingerlanneqartartoq ornigarneqarluartarpoq. Angajoqqaat unnersiortar-

tut meeqqat inooqataanerminni ammariartuutigisarsimagaat aammalu aalassutigilluar-

tarlugu, taamaammat ingerlaavartuutinneqarnissaa kissaatigineqarluni. Massakkullu timer-

sortarfimmi meeqqat timersornerminni atortagaat nutaanngilisimasut taarsertariaqa-lersi-

masullu.  

 

Pinnguaatit/atortut taarsigassat naatsorsorneqarsimapput, ilanngullugulu pissarsiarinia-

rneqarluni piffissaarfik, timersortarfimmit paarineqartussaq. Aningaasartuutissatut naatsor-

suutigineqarput kr. 12.000-it 15.000-illu akornanni, nassiunneri ilanngullugit. 

Qeqqata Kommunianit timimik aalatitsinerunissamik suliniuteqarnerit ataatsimiititaliamit 

aamma pingaartinneqartoq tunngavilersuutitut ilaliunneqarluni qinnuteqaat tamanit aku-

ersissutigineqarpoq. Taasisitsinermi ataatsimiititaliami ilaasortaq qinnuteqartuusoq taasisin-

neqanngilaq suliamut attuumassuteqarnera pillugu.  

 

4.  Foodfestivat, nerisassiornermik pikialaartitsineq igasinnaasunut nerisassiorsinnaasunullu 

tamanut sammitinneqartussap, pitsaaqutigisassai aningaasartuutissallu siunnersuuteqartu-

mit/qinnuteqartumit nassuiaatigineqarput. Taseralik sumiiffissatut siunniunneqarpoq aam-

malu sumiiffimmi aalisartut piniartullu atorluarneqarnissaat siunertaalluni.  

 

Aningaasartuutissatut naatsorsuutigineqarpoq kr. 50.000-it missaat atorneqassasut, taak-

kulu qinnutigineqarput tunngavilersugaallutik.  

 

Illoqarfinni allanni ingerlanneqartartarnera arajutsineqarsimanngilaq, taamaalilluni Sisimiuni 

alutornartunik susassaqartitsilluni pikialaartitsinissaq ilaasortanit ataatsimiititalliami ilaasorta-

nit tamanit taperserneqarluni. Ilaliullugulu ilaasortamit siunnersuutigineqarluni ullormi piffiani 

nunaqqatitsinnit nipilersortoqarsinnaasoq, taperserneqartumik.  

 

5. Tamalaat 

a) Siunnersuutigineqarpoq innuttaasunik ataatsimiisitsinermi siunnersuuteqartut uter-

titsivigineqarnissai allatsimit isumagineqartarnissaat, tamanna isumaqatigiissutigi-

neqarpoq.  

 

b) Ilaasortaq Mette ilisimatitsissuteqarpoq erninerminut atatillugu sulinngiffeqarner-

mini ataatsimiititaliamut ilaaginnassalluni. 

 

 

 


